
Ano Ang Kailangan Mong Malaman Tungkol sa 
Mapanglinlang na Anunsiyo

Mapanloko at mapanlinlang na mga 
patalastas

Ang mga mamimili sa buong bansa ay madalas na nalilinlang 
ng mga advertiser na ginagamit ang mga salitang “Social 
Security” o “Medicare” para maakit ang kanilang mga biktima. 
Madalas, ang mga kompanyang ito ay naghahandog ng mga 
serbisyo ng Social Security nang may singil, kahit na ang 
parehong mga serbisyo ay direktang makukuha mula sa Social 
Security nang walang bayad.

Ang mga serbisyong ito ay kinabibilangan ng pagtanggap ng:
• Isang iwinastong card ng Social Security na ipinapakita ang 

pangalan nang kinasal ng isang babaeng ikakasal pa lang;
• Isang card sa Social Security para palitan ang isang 

nawalang card;
• Isang Pahayag ng Social Security; at
• Isang numero ng Social Security para sa isang bata.
Ang ilang mga direct marketer ay nagmumungkahi na 

lubos na may pinansiyal na mga problema ang Social Security 
at nanganganib ang mga taong mawalan ng Social Security o 
mga benepisyo sa Medicare maliban na lang kung magpadala 
sila ng kontribusyon o membership fee sa advertiser. Ang ibang 
mga kompanya ay nagbibigay ng mapanlinlang na dating 
ng isang pag-eendorso ng Social Security o pagkakaanib 
dito sa pamamagitan ng paghahandog ng isang “Update sa 
Social Security” o mga kaugnay na pag-update sa benepisyo. 
Karaniwan, ang mga kompanyang ito ay humihingi ng 
impormasyon mula sa mga mamimili at tapos ay binebenta 
muli ang pribadong impormasyon ng mga mamimili. Ang mga 
pamamalakad sa marketing na ito ay malinaw na niloloko at 
nililinlang ang publikong Amerikano.

Ano na ang mga nagawa para labanan ang 
mapanlinlang na patalastas?

Ang batas na tiyak na sumasaklaw sa mga mapanlinlang na 
Social Security at Medicare na patalastas ay nagbabawl sa mga 
tao o mga negosyo na di sa gobyerno na gumamit ng mga salita 
o emblem na maaaring linlangin ang iba. Ang kanilang patalastas 
ay hindi maaaring hanguin ang mga taong maniwala na sila ay 
kumakatawan, at tila may koneksyon, o ineendorso o aprubado 
ng Social Security o ng Centers for Medicare & Medicaid Services 
(Medicare).

Sa kaganapan ng posibleng pagkakalinlang na patalastas ng 
Social Security, nirerepaso ng Tanggapan ng Inspector General 
ng Social Security ang patalastas. Kapag nakuwestiyon ang 
kanilang patalastas, maraming mga tao at kompanya ang kusang 
sumasang-ayon na huminto sa paggamit ng mga ito, o baguhin 
ang mga patalastas para makasunod sa batas. Gayunman, kung 
hindi makapagkasunduan sa isang kusang pagsasang-ayon, ang 
Tanggapan ng Inspector General ay magmumulta sa lumabag na 
tao o kompanya ng hanggang $5,000 para sa bawat patalastas na 
naipadala sa koreo. Ang mapanlokong mga patalastas hinggil sa 
Medicare ay dapat ipasa sa Tanggapan ng Inspector General para 
sa pagrerepaso ng Department of Health and Human Services.

Ano ang dapat gawin kung makatanggap ng 
mapanlinlang na impormasyon tungkol sa 
Social Security

Ipadala ang kumpletong patalastas, kasama na ang sobre, sa
Office of the Inspector General 
Fraud Hotline 
Social Security Administration 
P.O. Box 17768 
Baltimore, MD 21235

At, ipagbigay-alam sa attorney general ng inyong estado o 
consumer affairs office sa Better Business Bureu sa inyong lugar.

Ano ang dapat gawin kung makatanggap ng 
mapanlinlang na impormasyon tungkol sa 
Medicare

Makipag-ugnayan sa Tanggapan ng Inspector General para sa 
Department of Health and Human Services 

U.S. Department of Health & Human Services  
Office of Inspector General  
Attn: HHS Tips Hotline 
P.O. Box 23489 
Washington, DC 20026 

Pakikipag-ugnay sa Social Security
Bisitahin ang www.socialsecurity.gov sa anumang 

oras upang mag-apply para sa mga benepisyo, 
magbukas ng my Social Security na account, 
humanap ng mga pahayagan, at alamin ang sagot sa 
mga madalas na katanungan. O kaya’y, tawagan ninyo 
kami ng walang bayad sa 1-800-772-1213 (para sa mga 
bingi o mahina ang pandinig, tawagan ang aming TTY 
na numerong 1-800-325-0778). Kami ay nagbibigay ng 
libreng serbisyo ng pagsalin sa wika para matulungan kayong 
pangasiwaan ang inyong mga transaksyong pang-Social 
Security. Ang mga pagsalin na serbisyong ito ay makakamtan 
ninyo sa telepono man o sa loob the opisina ng Social Security. 
Kami ay makapagsasagot ng partikular na mga tanong mula 
sa 7 ng umaga hanggang 7 ng gabi, Lunes hanggang Biyernes. 
Karaniwan, mas maikli ang oras ng inyong paghihintay kapag 
tatawag kayo pagkatapos ng Martes. Tinuturing namin na 
kumpidensyal ang lahat ng mga tawag. Gusto rin naming 
siguradohing kayo ay tatanggap ng wasto at magalang na 
serbisyo, kaya may ikalawang kinatawan ng Social Security 
ang magmo-monitor ng ilang tawag sa telepono. Kami ay 
makapagbibigay ng pangkalahatang impormasyon gamit ng 
automated phone service 24 oras bawat araw. At, tandaan ninyo, 
ang aming website, www.socialsecurity.gov, ay magagamit 
ninyo kailan man at saan man!.

